
КЫВКӦРТӦД
“Коми Республикаын меставывса асвеськӧдлӧм йылысь” Коми Республикаса 1998 во лӧддза-номъя тӧлысь 16 лунся 25-РЗ №-а  Оланпаслӧн 27 статьяса 5 пунктлӧн медводдза абзацлысь оланподувлы лӧсялӧмсӧ прӧверитӧм йылысь гражданин Константин Александрович Супперлысь норасьӧмсӧ видлалӧм вылӧ босьтны ӧткажитӧм йылысь
Сыктывкар





2014 вося моз тӧлысь 18 лун
Коми Республикаса Оланподув Ёрд, кӧні веськӧдлысьнас вӧлі В.В. Кретов, ёрдысьяснас М.Г. Агранович, Д.Н. Басманов,
ёрд заседание вылын ёрдысь М.Г. Агранович, коді «Коми Республикаса Оланподув Ёрд йылысь» Коми Республикалӧн Оланпасса 37 статья вылӧ мыджсьӧмӧн водзвыв видлаліс гражданин К.А. Супперлысь шыӧдчӧмсӧ, помкыв кывзӧм бӧрын 

п а с й и с:
1. Коми Республикаса Оланподув Ёрдӧ шыӧдчис К.А. Суппер “Коми Республикаын меставывса асвеськӧдлӧм йылысь” Коми Республикаса 1998 во лӧддза-номъя тӧлысь 16 лунся 25-РЗ №-а  Оланпаслӧн 27 статьяса 5 пунктлӧн медводдза абзац Коми Республикаса Оланподувлы, сылӧн 2, 16, 18, 33 статьяяслы лӧсявтӧмӧн лыддьӧм йылысь норасьӧмӧн.

Водзынджык вайӧдӧм Коми Республикаса Оланпас серти муниципальнӧй юкӧнлӧн администрацияса юралысьӧс бӧрйӧ муниципальнӧй юкӧнлӧн Сӧвет Коми Республикаса Юралысьӧн вӧзйӧм серти муниципальнӧй юкӧнса бӧрйӧм органлӧн уджмогъяс кадколаст вылӧ.

Норасьӧм подулын шыӧдчысь индіс, мый вензяна нормативнӧй положениеыс воштӧ сылысь инӧдсӧ веськыда либӧ бӧрйысьысьяслӧн вӧзйӧм могысь баллотируйтчыны муниципальнӧй районлӧн администрацияса юралысьӧс бӧрйӧмын, торкӧ гражданалысь Коми Республикаса Оланподувлӧн 33 статьяӧн гарантируйтӧм оланподув инӧдсӧ бӧрйыны да лоны бӧръянаӧн канму власьт органъясӧ да меставывса асвеськӧдлан органъясӧ.

2. Шыӧдчысьлы венӧ босьтӧм нормативнӧй инӧда актнас ӧнія кадӧ оз позь вӧдитчыны, сы вӧсна мый сійӧ вынтӧммис “Меставывса асвеськӧдлан юалӧмъяс кузя Коми Республикаса ӧткымын оланпастэчас акт вынтӧмӧн лыддьӧм йылысь” Коми Республикаса 2006 во сора тӧлысь 4 лунся 46-РЗ №-а Оланпас примитӧмкӧд йитӧдын.

«Коми Республикаса Оланподув Ёрд йылысь» Коми Республикаса Оланпаслӧн 39 статьяса мӧд юкӧн серти Оланподув Ёрд примитӧ шыӧдчӧм видлавны примитӧмын ӧткажитӧм йылысь помшуӧм сэк, кор акт, мыйлысь оланподувлы лӧсялӧмсӧ венӧ босьтсьӧ, вӧлі дугӧдӧма либӧ вынтӧммис делӧ заводитчигкежлӧ либӧ сійӧс видлалігӧн, Коми Республикаса Оланподув Ёрдӧн  заводитӧм уджсӧ позьӧ дугӧдны, случайяс кындзи, кор тайӧ актлӧн вынӧн вӧлі торкӧма гражданалысь оланподув инӧдсӧ да вӧлясӧ.

  Вензяна оланпаслӧн инӧдъясыс вынтӧммисны шыӧдчысьлӧн Коми Республикаса Оланподув Ёрдӧ шыӧдчытӧдз да оз торкны сылысь оланподулӧн сетӧм инӧдсӧ да вӧлясӧ, сы вӧсна мый бӧръя кадӧ нормативнӧй инӧда актӧ пыртӧм вежсьӧмъясыс да содтӧдъясыс урчитӧны инӧда йитӧдъяс ладмӧдӧмын мӧд пӧрадок уджмогъяс лӧсьӧдӧм, йитчӧм, налӧн кадколастъяс кузя да меставывса асвеськӧдлан органъяслӧн бӧрйӧм да чина йӧзлӧн кывкутӧм кузя.

Висьталантор вылӧ подуласьӧмӧн, «Коми Республикаса Оланподув Ёрд йылысь» Коми Республикаса Оланпаслӧн 39 статьяса медводдза юкӧнлӧн 2 пунктӧ, 66 статьяса мӧд юкӧнӧ, 72, 73 статьяясӧ кутчысьӧмӧн, Коми Республикаса Оланподув Ёрд

ш у и с:
1. Ӧткажитны видлавны гражданин К.А. Супперлысь норасьӧмсӧ, сы вӧсна мый «Коми Республикаса Оланподув Ёрд йылысь» Коми Республикаса Оланпаслӧн корӧмъяс серти оз лӧсяв шыӧдчӧмъяслӧн позяна критерийяслы.
2. Коми Республикаса Оланподув Ёрдлӧн кывкӧртӧдыс тайӧ норасьӧм кузя лоӧ медбӧръяӧн да оз обжалуйтсьы, вынсялӧ пыр жӧ.

3. Тайӧ кывкӧртӧдсӧ колӧ дзик пыр йӧзӧдны «Коми Республикаса канму власьт органъяслӧн индӧд-тшӧктӧмъяс» журналын да «Республика» газетын.

